
RAPORT

(Pér dhénie mendimi )

PER
PROJEKTLIGJIN

“PER RATIFIKIMIN E MARREVESHJES SE FINANCIMIT, NDERMJET KESHILLIT TE
MINISTRAVE TE REPUBLIKES SE SHQIPERISE, REPUBLIKES SE MALIT TE ZI DHE
KOMISIONIT EVROPIAN, PER PROGRAMIN E VEPRIMIT TE BASHKEPUNIMIT
NDERKUFITAR IPA Il, MAL | ZI - SHQIPERI, ALOKIMET PER VITIN 2016”

Hyrje

Né bazé té kalendarit t&€ punimeve té Kuvendit dhe té kalendarit té punés sé Komisionit pér Politikén
e Jashtme, me cilésiné e komisionit pér dhénie mendimi, né mbledhjen e datés 22.10.2018 shqyrtoi
projektligjin “Pér ratifikimin e marréveshjes sé financimit, ndérmjet Késhillit t¢ Ministrave té
Republikés sé Shqipérisé, Republikés sé Malit t&¢ Zi dhe Komisionit Evropian, pér programin e
veprimit t& bashké&punimit ndérkufitar IPA 11, Mal i Zi-Shqipéri, alokimet pér vitin 2016”, né zbatim
té neneve 32-38 té Rregullores sé Kuvendit.

Né mbledhjen e komisionit prezantuan projektligjin, Z. Genti Cakja, Zv. Ministér pér Evropén dhe
Punét e Jashtme dhe Znj. Daniela Cekani, Drejtore e Fondeve IPA né Ministriné pér Evropén dhe
Punét e Jashtme.



Nisma ligjvénése

Bazuar né nenin 81 pika 1, neni 100 i Kushtetutés sé Republikés sé Shqipérisé, ky projektligj
vjen me iniciativén ligjvénése té Késhillit t¢ Ministrave .

Projektligji vjen pas miratimit né parim té marréveshjes sé financimit, me vendimin e Késhillit té
Ministrave nr. 798, daté 29.12.2017, “Pér miratimin, né parim, té marréveshjes sé financimit, ndérmjet
Késhillit t&é Ministrave té Republikés sé Shqipérisé, Republikés sé Malit t¢ Zi dhe Komisionit
Evropian, pér programin e veprimit té bashképunimit ndérkufitar IPA 11, Mal | Zi-Shqipéri, alokimet
pér vitin 2016”.

Baza Kushtetuese e projektligjit

Ky projektligj i paraqitet Kuvendit pér miratim né zbatim té neneve 78,83, pika 1 dhe nenit,
121 pika 1 té Kushtetutés.

Qéllimi dhe pérmbajtja e projektligjit

Qéllimi i projektligjit éshté ratifikimi i marréveshjes sé financimit, ndérmjet Késhillit t& Ministrave té
Republikés sé Shqipérisé, Republikés sé Malit t&¢ Zi dhe Komisionit Evropian, pér programin e
veprimit t& bashképunimit ndérkufitar IPA 11, Mal i Zi- Shqipéri, alokimet pér vitin 2016.

Programi i bashképunimit Mal i Zi - Shqipéri ka pér géllim kryesor té kontribuojé né zhvillimin
social-ekonomik té zonave ndérkufitare dhe té rrisé bashképunimin ndérmjet dy vendeve népérmjet
ndérhyrjeve té pérbashkéta.

Programi ka reflektuar réndésiné gé BE-ja i kushton céshtjeve horizontale dhe ndérsektoriale, ¢éshtje
kéto té reflektuara pérmes pérzgjedhjes sé prioriteteve té tilla si krijimi i partneriteteve ndérkufitare,
“autorésia” vendore dhe mundésité e barabarta, garantimi i mosdiskriminimit t€ minoriteteve,
mbrojtja e mjedisit, té drejtat gjinore etj. Ky ratifikim mundéson zbatimin e projekteve specifike
ndérmjet Shqipérisé dhe Malit té Zi, té cilat pérve¢ shkémbimit té njohurive dhe eksperiencave, do té
sjellin rezultate té dukshme né sektorin e mjedisit, turizmit, punésimit etj.

Ky program mbéshtet gjithashtu né shkémbimin e eksperiencés dhe té njohurive ndérmjet
pérfituesve, si dhe né pérmirésimin e politikave publike mes autoriteteve kombétare, rajonale dhe
lokale né zonén e programit. Programi né fjalé mbulon njé territor prej 11 970 km2, me njé popullsi
rreth 749 257 banoré.

Alokimet e vitit 2016 pér kété program financohen nga njé grant i BE-sé, népérmjet instrumentit IPA
I, me njé vleré prej 1 700 000 (njé million e shtatégind mijé) euro pér té dyja vendet, por duke
marré parasysh edhe bashkéfinancimin kombétar té dy shteteve (300000 tregindmijé) euro
bashkérisht, buxheti i pérgjithshém i programit pér vitin 2016 arrin vlerén 2 000 000 (dy milioné)
euro.

Kontributi gé do té japé BE-ja pér zbatimin e pérbashkét té programit Mal i Zi-Shqipéri, pér
periudhén 2014-2020, arrin vlerén 11 900 000 (njémbédhjeté milion e néntéqind) euro pér alokimet

e métejshme. Sjellim né vémendje se dy marréveshje té tjera financimi jané konkluduar ndérmjet
paléve pér té njéjtin program (pér alokimet e viteve 2014 dhe 2015), té cilat jané ratifikuar dhe nga
Kuvendi | Republikés sé Shqipérisé (Ligji nr 31/2016).

Programi do té fokusohet né kéto prioritete tematike:

1. Nxitja e turizmit dhe e trashégimisé kulturore dhe natyrore;

2. Mbrojtja e mjedisit, nxitja e pérshtatjes dhe lehtésimit ndaj ndryshimeve klimatike,
parandalimi dhe menaxhimi | rrezikut;

3. Nxitja e punésimit, lévizjes gjeografike té punonjésve dhe pérfshirjes sociale e kulturore
pértej kufirit.

Pérfitues té kétij programi do té jené zonat si mé poshté:

Né Mal té Zi: Andrijevica, Berane, Petnjica, Plavé, Gucia, Rozhajé, Podgoricé, Cetinje,
Danilovgrad, Budva, Bar dhe Ulgin.

Né Shqipéri: Shkodra, Lezha, Rrethi i Tropojés.

Mali i Zi dhe Shqipéria do té bashképunojné ngushté pér koordinimin, menaxhimin dhe mbikéqyrjen
e zbatimit té programit. Struktura institucionale e programit éshté e pérbéré nga autoriteti
kontraktues i programit (Mal i Zi), Komiteti i Pérbashkét i Monitorimit, Sekretariati i Pérbashkét
Teknik, si dhe koordinatorét kombétaré té fondeve IPA té té dyja vendeve pérfituese

Né aspektin e teknikés legjislative, marréveshja, plotéson kérkesat formale té njé marréveshje.

Pér zbatimin e saj do té jeté pérgjegjése Ministria pér Evropén dhe Punét e Jashtme, né cilésiné e
koordinatores kombétare e asistencés sé BE-sé pér Shqipériné.

Diskutimet né Komision :

Pas prezantimit té projektligjit dhe sgarimeve té nevojshme nga pala e ftuar, komisioni votoi né parim,
nen pér nen dhe né térési projektligjin.

Aspekti procedural i projektligjit

Projektligji “Pér ratifikimin e marréveshjes sé financimit, ndérmjet Késhillit t& Ministrave té
Republikés sé Shqipérisé, Republikés sé Malit t& Zi dhe Komisionit Evropian, pér programin e
veprimit té bashképunimit ndérkufitar IPA Il, Mal i Zi-Shqipéri, alokimet pér vitin 2016” éshté né
pérputhje me parashikimet e ligjit 43/2016 “Pér Marréveshje ndérkombétare.”

Dhe konkretisht nenit 18 pika 3 né té cilén thuhet “Aderimi/pranimi/miratimi i marréveshjes
ndérkombétare béhet nga Kuvendi. Projektligji, i shogéruar me dokumentet e parashikuara né pikén
2, té kétij neni, pas miratimit nga Késhilli i Ministrave, i kalon pér aderim/pranim/miratim Kuvendit.”



Né aspektin ligjor, projektligji éshté né pérputhje me Kushtetutén dhe legjislacionin né fugi.

Né aspektin procedural, projektligji éshté paragitur né pérputhje me Rregulloren e Kuvendit.

Né pérfundim Komisioni pér Politikén e Jashtme shqyrtoi projektligjin né parim, dhe né térési ,
me gjithé anétarét e pranishém, e miratoi até dhe u shpreh dakord pér kalimin e kétij projektligji pér
miratim né seancé plenare.

